
由導演火火、吳若希與曾展望主持的TVB Plus節目《奇情谷》，昨日
邀得李龍基擔任嘉賓。李龍基特別帶了超過410封未婚妻在獄中寫

給他的情信錄影。問到會否在節目爆私隱？他笑言：「可以爆就爆，我冇
所謂，就算房事都冇問題，冇房事人類就唔可以繼續落去。」
提到他帶了逾410封未婚妻寫給他的情信，李龍基表示對方入獄開始

寫，是她抒發情感的方式。問到有否睇到喊？他即哽咽停頓幾秒後才說
「有」，又指Chris後期會在信中畫花草，似反映她的心情已平復。問到

寫了什麼最令他感動？他說︰「佢講到我哋兩個一齊聽音樂，
其實我哋好多話題都啱傾。我鍾意聽邊個嘅歌佢又鍾意，
次次講到我唱《My Way》都聽到喊咁滯。」他坦言初時

不習慣一個人在家：「後來好多朋友開解我，我都
比較開朗啲。」

不會大搞婚禮

李龍基表示現時每星期會寫一封信給未
婚妻交代行程，因對方在獄中看到很多
報道指「李龍基不會要她」，故他寫信
表明心迹：「書信來往對我哋之間好
重要，雖然每個月可以見兩次，但每
次半個鐘，其實好多嘢都未傾到就夠
鐘。」問到有否傾過結婚？他坦
言：「最近去探佢，有問佢係咪仲
考 慮 結 婚 ， 佢 話 『 唔 考 慮 ，
嫁』。」雖然在獄中成功求婚，但
李龍基笑言待她出獄才買戒指：
「應承佢一出嚟盡快去辦手續，你會
得到一個真真正正嘅名分，李太！」

提到Chris於情信中以「親愛的老
公」稱呼他，李龍基表示自己寫的每
封信，最初都寫「親愛的老婆」，結
尾也會寫「你愛的老公字」。他表示很
多人認為他們年齡相差太遠會有代溝：
「但我唔覺得，同佢亦好夾，佢係我

Right Woman！」他又
稱不會大搞婚禮，註
冊後只跟好友食飯，
因 Chris 不 想 太 鋪
張。

預告上節目爆私隱

李龍基晒情信
獄中求婚成功

P15 娛樂

李佳日前於西九文化區自由空間大盒舉行《Date
with Miranda Lee佳佳有約演唱會》，全場爆滿。佳佳
唱《Killing Me Softly With His Song》為演唱會揭開序
幕。首次開個唱的她說：「好開心可以喺呢個舞台上
唱歌畀大家聽，我一直以來開個唱嘅夢想終於實
現。」擔任嘉賓的羅啟豪和佳佳合唱《When I Fall in

Love》和《Unforgettable 》
時默契十足，之後羅啟豪
獨唱《Quando Quando
Quando》。
演出期間，佳佳丈

夫和一對兒子走到台上
獻花，整個畫⾯充滿暖
意。之後她唱《Sway》
時，與舞蹈員大跳拉丁
舞 ， 最 後 她 以 一 曲
《Can't Take My Eyes
Off You》為演唱會畫上
完美句號。

前港姐亞軍梁凱晴於無綫熱
播劇《奪命提示》跟視帝張振朗
有對手戲，劇情講述她為了幫振
朗激劉穎鏇，先後上演「甜蜜餵
食」及「當街熊抱」的戲碼。雖
然梁凱晴是演戲初哥，但⾯部表
情自然及豐富，散發「野蠻女
友」魅力。梁凱晴受訪時坦言拍
身貼身戲有點緊張，幸得振朗帶
她進入狀態：「一開頭唔多唔少
有啲緊張，不過拍落就唔驚，因為振朗令到成個拍攝環境好輕鬆，令我可
以好放鬆、好放心同唔尷尬去演，對我嚟講好重要。」

梁凱晴熊抱視帝零尷尬

雲浩影、黃淑
蔓和組合 ROVER
早前分別到訪景嶺
書院及博愛醫院陳
楷紀念中學，出席
《電笠：人人和音
School Tour》 ，
化身「激勵師」為
同學減壓。雲浩影
與黃淑蔓獻唱時，
走到台下與學生近
距離接觸，場⾯熱鬧。雲浩影透露年輕時比較執着，寄語同學不要鑽牛角
尖：「當你知自己喺牛角尖嗰陣，就會成功慢慢走出嚟，少少執着係OK
嘅，唔好太執着啦。」黃淑蔓稱5歲已立志做歌手：「當你追夢嘅時間愈
長，你嘅熱誠同初衷可能會被時間沖淡，最緊要勿忘初心。」

雲浩影走入校園做激勵師
■雲浩影落台
跟學生派心。

■李佳獲丈夫與一對兒子上台獻花，畫面溫馨。

■梁凱晴讚張振朗懂得緩和尷尬氣氛。

■李龍基揚言非Chris不娶。 資料圖片

■左起：曾展望、火火、李龍基
與吳若希分享「奇情」話題。

■李龍基帶了超過410封未婚妻
在獄中寫給他的情信錄影節目。

李龍基昨日
帶了未婚妻王青
霞（Chris）在獄
中寫給他超過
410封情信錄影
節目，他揚言無
所不談，就算講
房事亦冇所謂。
他自爆早前探監
時求婚成功，但
屆時不會大搞婚
禮，因未婚妻不
喜歡鋪張。




